
QORTI TAL-MAGISTRATI (MALTA)
BHALA QORTI TA" GUDIKATURA KRIMINALI

MAGISTRAT DR.
ANTONIO MIZZI

Seduta tat-8 ta' Frar, 2006

Numru 866/2005

lI-Pulizija
(Sp Jesmond J. Borg)
VS
Charles Dimech, iben Salvu,
imwieled Haz-Zebbug fil-31 ta’
jannar, 1959

[I-Qorti,

Rat I-akkuzi kontra |-imputat —

a. talli fit-12 ta’ settembru, 2005 ghal habta tat-3.15 p.m. fi
Mdina Road, Zebbug minghajr il-hsieb li jogtol jew i
jaieghed il-hajja ta’ Jonathan Farrugia u ta’ Melissa
Buttigieg, izda bil-nsieb li jaghmel delitt, liema delitt hu ta’
hsara fil-gisem jew fis-sahha taghhom, wera dan il-hsieb
b’atti esterni u ta bidu ghall-esekuzzjoni tad-delitt, liema
delitt ma giex esegwit minhabba xi haga ac¢c¢identali u
indipendenti mill-volonta’ tieghu;

b. talli fl-istess hin, lok u ¢irkostanzi volontarjament
hassar, ghamel hsara jew gharraq hwejjeg haddiehor,
mobbli jew immobbli, u cioe’ vettura tal-marka Hyundai,
bin-numru tar-registrazzjoni GRC 001, liema hsara tiskorri
I-hamsin lira maltin (Lm50) izda anqas minn hames mitt
lira maltin (Lm500) ghad-dannu ta’ Jonathan Farrugia;

c. talli fl-istess hin, lok u cirkostanzi kkaguna feriti ta’
natura hafifa fuq il-persuni ta’ Jonathan Farrugia u Melissa
Buttigieg;

d. talli fl-istess data, hin u lok kellu fidejh jew fuqu sikkina,
ta’ kull xorta li tkun, b'xafra bil-ponta jew strument iehor
bil-ponta minghajr licenzja tal-Kummissarju tal-Pulizija;

e. talli hebb kontra |-persuni ta’ Jonathan Farrugia u
Melissa Buttigieg sabiex jingurjhom, idejjaghom jew
jaghmel hsara lil dawn il-persuni jew lil haddiehor;

f. talli hedded jew ingurja lil haddiehor;

g. talli gqal kliem hazin jew oxxen fil-pubbliku;

Rat in-nota tal-Avukat Generali fejn ta I-kunsens tieghu
biex dan il-kaz jigi trattat bi procedura sommatrja.

Semghet il-provi.

Rat il-verbal tas-seduta tat-8 ta’ frar, 2006 fejn |-imputat
hallas lill-‘parte civile’ is-somma ta’ Lm140 ghas-saldu tad-
danni li hu ghamel fil-karozza hawn fuq indikata.

Rat il-verbal tas-seduta tat-8 ta’ frar, 2006 fejn |-imputat
ammetta l-akkuzi kollha migjuba kontra tieghu bl-
eccezzjoni ta’ -ewwel akkuza.

Semghet lill-avukat ta’ I-imputat u lill-prosekuzzjoni dwar I-
ewwel akkuza u dwar
il-piena.

Ghaldagstant, ma ssibx lill-imputat hati tal-ewwel akkuza
migjuba kontra tieghu minhabba nuqqas ta’ provi u
ghalhekk tilliberah mill-istess akkuza. Issibu hati tal-
akkuzi I-ohra kollha. Rat I-artikoli 221(1), 325(1)(b),
338(bb) u 339(1)(d) tal-Kodici Kriminali u I-artikolu 13(1)
tal-Kapitolu 66 tal-Ligijiet ta’ Malta u tikkundannah ghal
hlas ta’ multa ta’ mitejn lira maltin (Lm200). Minbarra dan,

rat I-artikolu 383 tal-Kodici Kriminali u torbot lill-imputat
tant penali ta’ mitt lira maltin (Im100) ghal perjodu ta’ sena
li ma jkellimx jew jimmolesta lil Jonathan Farrugia u
Melissa Bulttigieg.

< Sentenza Finali >

